
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

 
ᑐᓴᒐᒃᓴᖅ: X         ᐃᓱᒪᓕᕈᑦ : 
 
ᐱᔾᔪᑎ: ᓄᖑᑦᓯᕙᓪᓕᐊᖏᓪᓗᑎᒃ ᐊᕐᕕᖃᑦᑕᕐᓂᖅ ᑲᓇᖕᓇᖓᓂᑦ ᐅᑭᐅᖅᑕᖅᑐᑉ ᐊᕐᕕᖏᓐᓂᑦ 
 
ᖃᓄᐃᓚᐅᕐᒪᖔᑦ: 
ᔮᓐᓄᐊᕆ 2007-ᖑᑎᓪᓗᒍ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓴᖅᑎᒻᒪᕆᖏᑦ ᑐᓴᖅᑎᑦᓯᓚᐅᖅᑐᑦ ᓄᓇᕗᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ ᖃᐅᔨᓴᖅᑕᐅᕋᑖᕐᓂᑯᓂᑦ ᐊᐅᖏᑎᒍᑦ ᐊᒻᒪᓗ ᖁᒻᒧᐊᒃᑎᑕᐅᓯᒪᔪᒃᑯᑦ 
ᓇᓚᐅᓯᖅᑕᐅᓯᒪᓂᒃᑯᑦ ᑲᓇᖕᓇᒥᐅᑦ ᐊᕐᕕᖏᑦ, ᐱᒋᐊᕐᓂᖓᓂ ᐅᓄᕐᓂᖏᑦ ᒥᒃᓴᐅᓴᒃᑕᐅᓚᐅᖅᑐᑦ 
ᖃᖓᑕᓲᒃᑯᑦ ᓈᓴᖅᑕᐅᑎᓪᓗᒋᑦ, ᐊᒻᒪ ᐱᒋᐊᕐᓂᖓᓂ ᐅᖃᐅᔾᔨᒋᐊᕈᑎᓂᒃ ᑎᑎᕋᓚᐅᖅᑐᑦ 
ᓄᖑᑦᓯᕙᓪᓕᐊᖏᓪᓗᑎᒃ ᐊᕐᕕᖏᓂᐅᑉ ᒥᒃᓴᓄᑦ.ᓗ  ᔪᓂ 2007-ᖑᑎᓪᓗᒍ, ᐃᒪᕐᒥᐅᑕᓕᕆᔨᒃᑯᑦ 
ᑐᓂᓯᓚᐅᖅᑐᑦ ᐊᔾᔨᖏᓐᓂᒃ ᖃᐅᔨᓴᐃᓂᕐᒥᑦ ᖃᐅᔨᔭᐅᔪᓂᒃ ᖃᐅᔨᓴᖅᑎᒻᒪᕆᑦ ᑲᑎᒪᔨᕋᓛᖏᓐᓄᑦ 
ᓄᓇᕐᔪᐊᕐᒥ ᕿᓚᓗᒐᓕᕆᔨᑦ ᑲᒥᓴᖏᓐᓄᑦ, ᑖᒃᑯᐊ ᐊᑐᓕᖁᔭᓕᐅᓚᐅᖅᑐᑦ ᖃᖓᑕᓱᒃᑯᑦ ᓇᓴᖅᑕᐅᔪᕕᓂᐅᔪᑦ 
ᕿᒥᕐᕈᔭᐅᒃᑲᓐᓂᖁᔭᐅᓪᓗᑎᒃ.  ᓇᓴᖅᑕᐅᔾᔪᑎᒥᓂᑦ ᕿᒥᕐᕈᓇᒃᑕᐅᒃᑲᓐᓂᓚᐅᖅᑐᑦ ᐊᒡᒋᓯᒥᑦ ᐊᒃᑐᕙᒥᓗ 
2007-ᒥ. 
 
ᐊᕐᕌᓂ ᐃᒪᕐᒥᐅᑕᓕᕆᔨᒃᑯᑦ, ᑲᓇᑕᒥ ᐃᒪᕐᒥᐅᑕᓄᑦ ᕿᒥᕐᕈᔨᐅᔪᑦ ᑲᑎᒪᔨᕋᓛᖏᑦ ᐊᖏᕐᓯᓚᐅᖅᑐᑦ 
ᖃᐅᔨᔭᐅᔪᓂᒃ ᑲᓇᖕᓇᖓᓂ ᐅᑭᐅᖅᑕᖅᑐᑉ ᐊᕐᕕᖏᑦ ᐊᑕᐅᓯᕐᒥᐅᑕᐅᓂᖏᓐᓄᑦ ᐊᒻᒪ 
ᐱᔭᐅᓇᓱᐊᖅᐸᖕᓂᖏᓐᓂᑦ ᑲᓇᑕᒥᐅᓄᑦ ᐊᒻᒪ ᐊᑯᑭᑦᑐᕐᒥᐅᓄᑦ.  ᑲᑎᒪᓂᖃᖅᑎᓪᓗᒋᑦ ᒪᓐᓇᕐᓂᓴᐅᓂᖅᐸᒥ 
ᓄᕕᐱᕆ 2007-ᖑᑎᓪᓗᒍ, ᑲᓇᑕᒥ ᑕᕆᐅᕐᒥᐅᑕᓕᕆᔨᑦ ᕿᒥᕐᕈᓇᓚᐅᖅᑐᑦ ᖃᐅᔨᓴᕈᑎᕕᓂᕐᓂᒃ.  ᑖᒃᑯᐊᓗ 
ᓇᓗᓇᐃᕐᓯᓚᐅᖅᑐᑦ ᒥᒃᓴᐅᓴᒃᑕᐅᓪᓗᑎᒃ 14,000-ᖑᓂᖏᓐᓂᒃ  ᑕᒻᒪᕐᓯᒪᖏᓐᓂᖅᕋᖅᑕᐅᓪᓗᑎᒃ (ᒪᕐᕈᐊᖅᑎ 
ᖃᐅᔨᓴᖅᑕᐅᓂᑯᑦ ᑎᒍᔭᖃᑦᑕᖅᑎᓪᓗᒋᑦ) ᑕᒪᒃᑯᐊ ᐅᓄᕐᓂᖅᓴᐅᔪᑦ ᑭᖑᓂᑦᑎᓐᓂᑦ ᒥᒃᓴᐅᓴᒃᑕᐅᓚᐅᕐᓯᒪᔪᓄᑦ.  
ᑭᓯᐊᓂᓕ ᐅᒃᐱᕆᔭᐅᓂᖃᑦᓯᐊᖅᑐᖅ (4810-43105)  ᑕᐃᒪᓐᓇ ᒥᒃᓴᐅᓴᒃᑕᐅᓯᒪᔾᔪᑎᖃᖅᑐᑦ.   
 
ᐱᔭᐅᔪᓐᓇᖅᑐᑦ ᓄᓂᓇᕐᔪᐊᕐᒥ ᐊᖏᕈᑕᐅᓯᒪᔪᑦ ᓇᓴᐅᓯᕆᔾᔪᑎᐅᔪᑦ ᐊᑐᖅᑕᐅᓯᒪᕗᑦ ᓄᑭᒃᓴᕐᓯᐅᕈᑕᐅᓪᓗᑎᒃ 
ᐱᔭᐅᓂᐊᖅᑎᓪᓗᒋᑦ ᐃᒪᕐᒥᐅᑕᐅᔪᑦ ᐊᕐᕌᒍᑕᒪᓐ ᐱᔭᐅᔪᓐᓇᖅᑐᑦ ᐊᑕᐅᑦᓯᒃᑯᑦ ᐅᓄᕐᓯᒋᐊᖅᑎᑦᓯᓯᓐᓇᕐᓗᓂ.  
ᐊᕐᕕᑦ ᐱᔭᐅᔪᑦ ᐊᖑᓇᓱᒃᑕᐅᓪᓗᑎᒃ, ᓄᓗᐊᖅᑕᐅᓪᓗᑎᒃ, ᐅᒥᐊᕐᔪᐊᒧᑦ, ᐊᓯᖏᓐᓄᓪᓗ ᓂᕿᒃᓴᑎᑐᑦ 
ᐱᔭᐅᕗᑦ.  ᐊᕐᕕᑦ ᐋᕐᓗᖕᓄᑦ ᓂᕿᒃᓴᕐᓯᐊᕆᔭᑦ ᑐᑯᔪᓪᓗᓐᓂᑦ ᐱᐅᓯᕐᒥᒍᑦ, ᓇᓴᖃᓯᐅᔾᔭᐅᖃᑦᑕᖏᑦᑐᑦ 
ᓂᕿᒃᓴᕐᓯᐊᕆᔭᐅᔪᑦ ᓇᓴᐃᔾᔪᑎᖏᓐᓄᑦ. 
 
ᐊᒃᓱᐊᓗᒃ ᖃᐅᔨᒪᔭᐅᑦᓯᐊᖏᒻᒪᑕ ᓄᑖᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ ᑲᓇᖕᓇᒥᐅᑦ ᐊᕐᕕᖏᓄᑦ, 
ᖃᐅᔨᒪᑦᓯᐊᖏᑦᑐᑦ ᐅᓄᕐᓯᕙᓪᓕᐊᓂᕋᖅᑕᐅᓂᖓ ᐱᔭᐅᑦᓯᐊᕐᓂᐊᕋᓗᐊᕐᒪᖔᑕ ᓄᓇᕐᔪᐊᕐᒥᐅᓄᑦ 
ᐃᑲᔪᖅᓯᖅᑕᐅᓗᑎᒃ.  ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᔪᓯᔪᒪᕙᓪᓚᐃᕗᑦ ᓯᕕᑭᑦᑐᒃᑯᑦ ᐊᑐᖅᑕᐅᓂᐊᖅᑐᓂᒃ 
ᑲᑎᓐᖓᔪᓂᒃ ᑭᒡᓕᓕᐅᕆᖃᑦᑕᕐᓗᑎᒃ (ᐊᕐᕌᒍᒧᑦ ᒪᕐᕉᖕᓄᓪᓘᓐᓂᑦ) ᓯᕕᑐᔪᒧᑦ ᐊᕐᕉᒍᑕᒫᕐᓯᐅᒻᒧᑦ 
ᑰᑕᓕᐅᓚᐅᖏᓐᓂᖏᓐᓂ ᑲᓇᖕᓇᒥᐅᑦ ᐊᕐᕕᖏᓐᓄᑦ. 
 
ᐊᑯᓐᓂᖅᓱᖅᑐᒃᑯᑦ  ᒫᓐᓇᐅᓂᖓᓂ, ᐅᔾᔨᕐᓱᕐᓗᑎᒃ ᖁᓕᑦ ᐅᖓᑖᓄᐊᖅᑕᐅᖁᓇᒋᑦ ᐊᕐᕕᒃᑕᐅᔪᑦ 
ᑲᓇᖕᓇᖓᓂ ᐅᑭᐅᖅᑕᖅᑐᑉ ᐊᐅᕐᕕᖏᓐᓂᑦ ᐊᖑᓇᓱᖕᓂᒃᑯᑦ ᐊᒻᒪ ᐃᓄᑉ ᐱᓂᐊᓂᖓᒍᑦ ᓄᓇᕗᒥ, 
ᓄᓇᕕᖕᒥ ᐊᒻᒪ ᐊᑯᑭᑦᑐᓂ. ᑖᒃᑯᐊ ᐅᓄᕐᓂᖏᑦ ᑐᓐᖓᕕᖃᖅᑐᑦ ᑭᖑᓂᑦᑎᓐᓂ 
ᐅᖃᐅᔾᔭᐅᒋᐊᕈᑎᐅᓚᐅᖅᑐᓂᒃ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ.  ᓇᓗᓇᐃᕐᓯᔭᕆᐊᖃᖅᑐᑦ ᔪᓂ 
2007-ᒥ, ᓄᓇᕐᔪᐊᕐᒥ ᕿᓚᓗᒐᓕᕆᔨᑦ ᑐᓂᓯᓚᐅᕐᓯᒪᔪᑦ ᐊᑯᑭᑦᑐᓄᑦ ᒪᕐᕉᖕᓂᒃ ᐊᕐᕙᒍᓐᓇᖅᑎᑦᓯᓪᓗᑎᒃ 
ᐊᕐᕌᒍᓂ ᐊᑐᓂ 2008-2012. 
 



 
ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᑐᐃᓐᓇᕆᐊᖃᖅᑐᑦ ᐅᖃᐅᔾᔭᐅᒋᐊᕈᑎᓂᒃ ᓄᓇᒥ 
ᐊᕐᕕᒃᑕᐅᔪᓐᓇᖅᑐᑦ ᐅᓄᕐᓂᖏᑦ ᒪᓕᒃᓯᓯᒪᖁᓪᓗᒋᑦ ᐱᔭᐅᔪᓐᓇᖅᑐᑦ ᐅᓄᕐᓂᖏᓐᓂᒃ.  ᐃᓱᒪᒋᓗᒋᑦ ᑕᒪᒃᑯᐊ, 
ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᒃᓴᕐᓯᐅᕈᑎᖃᕈᒪᑐᐃᓐᓇᕆᐊᖃᖅᐳᑦ ᐊᑐᑎᖏᓐᓂᒃ ᐊᒻᒪ 
ᐊᑲᐅᓐᖏᓕᐅᕈᑎᖏᓐᓂᒃ ᐅᓄᕐᓯᒋᐊᕐᓯᒃᐸᑕ ᐊᕐᕕᒃᑕᐅᔪᓐᓇᖅᑐᓂᒃ.  ᑲᓇᑕᐅᑉ ᓄᓇᖅᑲᖅᑳᕐᓯᒪᔪᖏᑦ 
ᐅᓄᖅᑐᓂᒃ ᐊᕐᕕᖃᑦᑕᕐᓂᖓᑦ ᐃᓱᒪᓗᒍᑕᐅᓯᒪᖏᒻᒪᓄᑦ ᑲᑎᒪᓂᖃᖅᑎᓪᓗᒋᑦ ᓄᓇᕐᔪᐊᕐᒥ 
ᕿᓚᓗᒐᓕᕆᓂᕐᒧᑦ ᑲᑎᒪᔨᖏᑦ ᐱᔾᔪᑎᒋᓪᓗᒍ ᐅᓄᖏᑦᑐᓂᒃ ᐱᖃᑦᑕᕐᓂᖏᓐᓄᑦ.  ᐃᕐᖐᓐᓇᖅ 
ᐅᓄᕐᓯᒋᐊᖅᓯᒃᐸᑕ ᑲᓇᑕᒥ ᑯᑕᖓ ᐊᑲᕆᔭᐅᒐᔭᖏᒻᒪᑦ ᓄᓇᕐᔪᐊᕐᒥ ᕿᓚᓗᒐᓕᕆᔨᓄᑦ ᐊᒻᒪ ᒥᐊᓕᒐᕐᓄᑦ 
ᐊᑭᕋᖅᑐᕈᑕᐅᔪᓐᓇᕐᒪᑦ ᑲᓇᑕᒧᑦ.  ᐊᓯᔾᔨᕐᓂᖓ ᑲᓇᑕᐅᑉ ᓄᓇᖃᖅᑳᕐᓯᒪᔪᑦ ᐊᕐᕕᖕᓂᖏᓐᓄᑦ 
ᐊᒃᑐᐃᓂᖃᕐᓂᐊᕐᒥᔪᖅ ᐃᓄᕕᐊᓗᐃᑦ ᐊᕐᕕᒐᒃᓴᖏᓐᓄᑦ ᐊᒻᒪ ᐊᑐᖅᑕᐅᒃᑲᓐᓂᕐᓂᐊ ᐃᓄᐃᑦ ᐊᖑᓇᓱᒍᓯᖏᑦ 
ᓄᓇᕕᖕᒥᐅᑦ ᐃᓄᖏᓐᓄᑦ ᐊᒻᒪ ᓄᓯᓄᓪᒥᐅᓄᑦ.  ᑭᒡᓕᖓ ᐊᕐᕕᒃᑕᐅᕙᒃᑐᑦ ᐅᖓᑖᓄᐊᕐᓯᒪᓕᕐᓗᓂ 
ᐱᐅᕐᓱᐊᓂᐅᑉ ᐃᓱᒪᒃᓴᕐᓯᐅᕈᑕᐅᕙᒃᑐᑉ. 
 
ᑐᓂᔭᐅᓂᖏᑦ ᐊᕐᕕᒐᒃᓴᓴᖏᓐᓂᒃ ᓄᓇᕗᑦ ᐊᒻᒪ ᓄᓇᕕᒃ ᑲᒪᒋᔭᐅᕗᑦ ᒥᓂᔅᑕᖓᓐᓄᑦ, ᐃᒪᕐᒥᐅᑕᓕᕆᔨᒃᑯᑦ 
ᐃᓱᒪᓕᐅᕐᓯᒪᖕᒪᑦ ᐊᒥᖅᑳᕐᓂᕐᒧᑦ ᐋᖅᑭᒡᓯᒪᓂᖓ ᐊᕐᕕᒐᒃᓴᓂᒃ ᓄᓇᕗᑦ ᐊᒻᒪ ᓄᓇᕕᒃ ᑲᒪᒋᔭᐅᕗᑦ 
ᒥᓂᔅᑕᖓᓐᓄᑦ, ᐃᒪᕐᒥᐅᑕᓕᕆᔨᒃᑯᑦ ᐃᓱᒪᓕᐅᕐᓯᒪᖕᒪᑦ ᐊᒥᖅᑳᕐᓂᕐᒧᑦ ᐋᖅᑭᒡᓯᒪᓂᖓ ᐊᕐᕕᒐᒃᓴᓂᒃ 
ᐃᓱᒪᓕᐅᕈᑕᐅᖁᓪᓗᒍ ᓄᓇᕗᒥᐅᓄᑦ ᐊᒻᒪ ᓄᓇᕕᖕᒥᐅᓄᑦ. 
 
ᑐᓴᕋᓱᐊᕐᕕᐅᔪᑦ: B. Hunt, K. Pelley, K. Martin, P. Simon, B. Wong 
 
ᐊᑐᓕᖁᔭᓕᐊᑦ: ᓄᓇᕗᒥ ᐆᒪᔪᓕᕆᔨᕐᔪᐊᑦ ᕿᒥᕐᕈᖁᓪᓗᒋᑦ ᓄᑖᕈᕆᐊᕐᓯᒪᔪᓂᒃ ᖃᐅᔨᓴᖅᑎᒻᒪᕆᑦ 
ᐅᖃᐅᔾᔨᒋᐊᕈᑎᖏᓐᓂᒃ ᕿᒥᕐᕈᓇᒃᑕᐅᒃᑲᓐᓂᓚᐅᖅᑎᓪᓗᒍ ᖃᖓᑕᓱᒃᑯᑦ ᓇᓴᐃᔾᔪᑎᕕᓂᐅᔪᑦ.  
ᐱᒻᒪᕆᐅᒐᔭᖅᑐᖅ ᑲᓇᑕ ᐅᑕᖅᑭᒃᐸᑦ ᓄᓇᕐᔪᐊᕐᒥ ᖃᐅᔨᓴᖅᑎᕐᔪᐊᓂᑦ ᑐᓴᕋᓱᐊᕆᐊᒃᓴᖅ ᑲᓇᖕᓇᖓᓂ 
ᐅᑭᐅᖅᑕᖅᑐᕐᒥᐅᑦ ᐊᕐᕕᖏᑦ ᓇᓴᖅᑕᐅᔾᔪᑎᖏᑕ ᕿᒥᕐᕈᓇᒃᑕᐅᒃᑲᓐᓄᕈᑎᖏᓐᓂᑦ ᓯᕗᕐᖓᒍᑦ 
ᑭᒡᓕᓪᓚᕆᐅᓂᐊᖅᑐᒥᒃ ᐋᖅᑭᒡᓯᓚᐅᖏᓐᓂᖏᓐᓂ, ᐃᒪᓐᓇ, ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᔪᓯᑎᑦᓯᓗᑎᒃ 
ᓯᕕᑭᑦᑐᒧᑦ ᐋᖅᑭᒡᓯᒪᓂᐅᒧᔪᑦ ᐊᕐᕕᒃᑕᐅᔪᓐᓇᖅᑐᑉ ᑭᒡᓕᖃᖅᑎᓪᓗᒍ ᐊᕐᕌᒍᒧᑦ ᒪᕐᕉᖕᓄᓪᓗᓐᓂᑦ ᐊᒻᒪ 
ᐅᑕᖅᑭᓗᑎᒃ ᐅᖃᐅᓯᒃᓴᖏᓐᓂᒃ ᓄᓇᕐᔪᐊᕐᒥ ᕿᓚᓗᒐᓕᕆᔨᑦ ᖃᐅᔨᓴᖅᑎᒻᒪᕆᖏᑕ ᑲᑎᒪᔨᕋᓛᖏᓐᓂᑦ 
ᓯᕗᕐᖓᒍᑦ ᓯᕕᑐᔪᒧᑦ ᐊᑐᖅᑕᐅᓂᐊᖅᑐᒥᒃ ᑭᒡᓕᒃᓴᒥᒃ ᑰᑕᓕᐅᓚᐅᖏᓐᓂᖏᓐᓂ ᑲᓇᖕᓇᖓᓂ 
ᐅᑭᐅᖅᑕᖅᑐᕐᒥᐅᑦ ᐊᕐᕕᖏᓐᓄᑦ. 
 
ᑎᑎᕋᖅᑐᖅ: P. Hall 
ᐅᓪᓗᐊ: 6 ᑎᓯᐱᕆ 2007 
 


